
makanyow do ipanmek

adowa so ikarwa o vehavehan no tao do kasa kawan, o ipanmek am
kaneman, o kasa kawan am ipisa manmek, kasa kawan o karwaro no
niamek, ta jipeyzavozavoza o ipanmek do vehavehan.

0 pampamarngan so kanen no tao am, jimamarngan so kanen o macik
do kaneman, ta o peypeypangayan na no mabcik am, mablinas.

jimamaring so kanen do kaneman, am teymakdeng o ya a kasa vehan,
ta no jimanmek am, abo iyames so pangahahapan, no abo o mabcik am
jimeyvalyow o mamahen. ori o ipanmek no mahakey do kaneman.

no maniring sira o rarakeh am “jiabnek a tao o abo so mabcik ™. or1 0
ika teymakdeng na bo mabcik a amyan do tao do pongso.

no mateyka o mahakey a ni manmek am, apen da do vahey da o
machbcik, o mabcik am vonongen dado jiani manmek a zipos da kano
kagagan da. madadey o yeyhesa ka vahey a yanan no mabcik, ta o mabcik

am teymakdeng a amyan do tao do pongso.

0 vehavehan no tao am, kaneman o ipanmek, marahet ya vehavehan, ta

akmey mabalinas a maliman ya vehavehan, ta akmey mabalinas a maliman

0 peypeypangayan na. jimamaring so kanen, jimapasakasakey a
jimacivahavahey. no manmek am teyaro o makanyow, omakanyow am.
jiangey o0 mavakes do panmekan a macilovot.

jipalolowa o mavakes do panmekan.

no mamili so kanen o katovong do vahey am, jimacilovot a
macipanmek.

jilololos do panmekan.

0 nima teyka manmek am, jiangay do ahakawan.

0 mabcik eya am, aro o karatan na. akman so ahakawan kano kadai
jipanggai sya. jipasakoya do vinyey, ta o tao do pongso am, ipanci da o
mabcik eya maniblis a ipangangavey. o kakanan kano amongan am,
jipalalawa a padnetan so mabik. ori 0 makanyow do icicirawat no tao.

0 akman sang a ciriciring no tao kano icicirawat no tao am, jitavonasa,
ta o ciricirng no tao kano icicirawat no tao am, ya teyapiya, ya teymakdeng.
ori o ikowyat ta kamo a amvangon so ciricirng no tao kano icicirawat no tao

do pongso.

